
GOUVÈNÈ CUOMO PIBLIYE DÈNYE NOUVÈL SOU REKIPERASYON NAN INONDASYON LONG ISLAND  

 

Gouvènè Andrew M. Cuomo jodia te pibliye yon mizajou sou rekiperasyon inondasyon nan Long Island. 

Bien bonè maten an, Gouvènè a te mande resous yo pou ede nan rekiperasyon Long Island nan preske 

13 pous lapli ki te tonbe ant lè minwi nan madi jiska 7:15 a.m. mèkredi sa ki te provoke inondasyon. 

 

Sant Operasyon Ijans Eta (EOC) te aktive e lap kontinye bay sipò. Ajans ki annaprè yo se pèsonèl nan 

Sant lan: Divizyon Lapolis Eta (DSP), Biwo pou Kontwòl ak Prevansyon Dife (OFPC), Depatman 

Transpòtasyon (DOT), ak Divizyon Militè ak Afè Naval (DMNA). Konte Suffolk te deklare yon Eta Ijans e li 

te aktive EOC konte a, e Vilaj Babylon ansanm avèk Islip yo chak te aktive EOC yo.  

 

Daprè Komisyon Sèvis Piblik Eta New York, 6,200 kliyan pat gen kouran nan Long Island apati 11:00 a.m. 

Jiska 3:00 p.m., 2,004 kliyan pat gen kouran. PSEG Long Island te gen disponib plis pase 400 ekip liy pou 

repare pann kouran nan rejyon yo ki te afekte nan Long Island. Kouran pifò nan kliyan sa yo pral restore 

nan fen apremidi a, rès la anvan fen jounen an.  

 

Inondasyon an te koze fèmti 11 otowout prensipal nan Long Island, e nèf nan otowout sa yo te re-ouvè 

konplètman apati 3 p.m. Y ap kontinye netwaye wout yo, men kèk pati enpòtan rete fèmen. Inondasyon 

an te koze domaj nan kèk zòn sa ki pral egzije yon peryòd reparasyon ki pi long. Yo ankouraje otomobilis 

yo pou rele 511 oswa tchekewww.511ny.org pou dènye enfòmasyon sou fèmti wout yo anvan yo 

kondwi pou asire ke vwayaj la ansekirite, espesyalman pandan deplasman ale retou aswè a. 

 

Gouvènè Cuomo ankouraje moun yo ki abite nan rejyon ki afekte yo pou yo konfòme avèk konsèy 

rekiperasyon ki pwopoze yo, sa ou kapab jwenn LA. 

 

Fèmti wout ki annaprè yo anvigè: 

• Sunrise Highway (NY 27) fèmen nan toulède direksyon yo soti nan Heckscher 

Parkway/Southern State Parkway a Sòti 45 (NY 111). Sa a ta dwe netwaye pou transpò ale retou 

aswè a. 

• Wantagh State Parkway fèmen nan toulède direksyon yo ant Sòti W5 (NY 27) a Sòti W4 

(Southern State Pkwy).  

• Wout sèvis I-495 (ALONJE) nan direksyon lwès fèmen nan Sòti 34 nan Konte Nassau.  

• NY 111 fèmen nan toulède direksyon wout eksprès Long Island akoz de gwo trou sou wout la. 

• Ocean Parkway nan direksyon lès nan Tobay Beach, liy adwat ak nan mitan fèmen akoz de 

domaj inondasyon an. 

• Meadowbrook Parkway NB anviwon ¾ mèt nò nan Loop Parkway, liy adwat la fèmen nan Pon 

False Channel akoz domaj inondasyon an. 

• Robert Moses Causeway gen yon liy adwat ki fèmen nan direksyon sid nan Sunrise Highway 

(NY 27) nan Bay Shore, Konte Suffolk. 

 

Etap ki te pran pou ede zòn ki te inonde yo gen ladan: 

 

Wout ak Pon yo 

 

Depatman Transpòtasyon Eta New York gen 400 manm ekipaj antretyen kap travay pou netwaye debri 

yo nan dren ak nan basen rechaj yo. Ekip evalyasyon yo te egalman deplwaye pou evalye wout yo pou 

domaj. 

 

Transpò Piblik 

 

Otobis yo ap ranplase tren LIRR nan branch Pò Jefferson ant Kings Park ak Pò Jefferson nan toulède 

direksyon yo. MTA espere pou li retabli sèvis atan pou apremidi anbouteyaj la, men yo pral anile de tren 

nan branch pò Jefferson e yap akomode kliyan yo nan lòt tren. Kondisyon inondasyon te egalman koze 

reta jiska 60 minit nan branch Montauk. Kliyan yo nan tout sèvis LIRR yo ta dwe tcheke www.mta.info 

pou dènye enfòmasyon sou vwayaj anvan yo kòmnase vwayaj yo. 

 

Elektrisite 

 

Komisyon Sèvis Piblik Eta New York te pwolonje èdan sant liy apèl dirèk li jodia jiska 7:30 P.M., e lap 

kontinye de 7:30 A.M. a 7:30 P.M., Jedi 14 out, jan sa nesesè. Nenpòt moun ki bezwen asistans avèk 

pwoblèm sèvis piblik ta dwe rele Sant Liy Apèl Dirèk nan 1-800-342-3377. 

 

Sekirite & Sante Piblik 

 

Lapolis Eta te travay avèk Depatman Transpòtasyon Eta pou retire machin ki an pann nan liy wout yo sa 

ki pèmèt pou yo re-ouvè otowout Long Island yo. Twoup yo te itilize yon machin aks elve pou ede nan 

retire machin yo nan zòn inondasyon yo. 

 

Biwo Depatman Sante Pwoteksyon Apwovizyonman Dlo Eta ap travay etwatman avèk otorite sante nan 

Konte Nassau ak Suffolk pou siveye sistèm dlo piblik yo. Pou kounye a, pa gen rapò ke inondasyon an te 

touche sistèm dlo potab piblik yo. 

American Red Cross 

 

ARC ap kowòdone operasyon l avèk ajans patnè repons yo ansanm avèk volontè kwa wouj yo se nan 

EOC konte suffolk kòm lyezon. ARC te prepare twous inondasyon pou deplwaman an annatant repons 

pandan tout jounen an, e ekip evalyasyon yo te asanble e yo prale nan lokasyon yo ki te mande sekou 

ARC. Yo te rapòte bay ARC ke genyen omwen uit kay ak sousòl ki te inonde. 

 

Machin repons ijans Kwa wouj (ERV) yo te deplwaye nan Depatman Ponpye Bayshore pou bay 

idratasyon, manje ak kouvèti. ARC te ede omwen uit adilt, sèt timoun ak bèt domestik nan Bayshore FD. 

Kwa wouj pral kontinye evalye kondisyon inondasyon an pandan tout jounen an epi kolabore avèk patnè 

li yo pou si yo ta bezwen èd anplis ak sèvis. 

 

Pwopriyete Prive  

 

DFS prepare pou delivre lisans ajistè tanporè sou yon baz akselere jan sa nesesè pou asire ke nenpòt 

reklamasyon ki ta soulve akoz de tanpèt la ap fèt pa lantremiz konpayi yo avèk rapidite apwopriye ak 

ijans. Apre Sandy, DFS te pibliye plis pase 20,000 lisans ajistè tanporè, avèk wotasyon mwens pase 24 

èdtan apre yon aplikasyon te fin fèt. 

 

Anviwonman 

 

Depatman Konsèvasyon Anviwonman te fèmen zòn rekòlt kristase nan pifò vil nan konte Nassau ak 

Suffolk pou pwoteje sante piblik. DEC pral reouvè zòn yo opli vit ke posib baze sou rezilta tès kalite dlo ki 

te fèt sou echantiyon yo ki te kolekte nan zòn ki te afekte yo pandan pwochen jou yo. Ou kapab jwenn 

yon lis zòn ki te deziyen kòm non-sètifye e rekòl kristase ap tanporèman entèdi LA.  

 

DEC ap opere yon liy dirèk ijans devèsman 24èdtan pa jou nan 1-800-457-7362 pou piblik la avize 

depatman an sou devèsman yo sispèk.  

 

Pak Eta yo 

 

Fèmti konplè rete nan Park Eta Bethpage, Brentwood State Park, Belmont State Park ak Hither Hills. Park 

Plaj Oseyan Atlantik (Jones Beach, Robert Moses ak Captree) ouvè pasyèlman, men yo pa otorize pou 

naje akoz gwo vaj danjere yo. Vizitè yo ta dwe tcheke sitwèb Park Eta yo pou dènye enfòmasyon LA. 

### 

 

Wa p jwenn lòt nouvèl nan sitwèb www.governor.ny.gov 

************************************ 

WE WORK FOR THE PEOPLE 
PERFORMANCE * INTEGRITY * PRIDE  

 


